
1. Իրավական ակտի անհրաժեշտությունը (նպատակը) 

Նախագծի ընդունումը պայմանավորված է ՀՀ կառավարության 2017 թվականի դեկտեմբերի 28-ի թիվ 1731-Ա որոշման այսուհետ՝ Որոշում պահանջների կատարման անհրաժեշտությամբ: 
2. Ընթացիկ իրավիճակը և խնդիրները

Հայաստանի Հանրապետությունում պարտադիր սպանդանոցային սպանդի անցնելու գործընթացի համար անհրաժեշտ են նոր սպանդանոցներ՝  կառավարության ծրագրով սահմանված՝ սպանդանոցային սպանդը պարտադիր դարձնելու առաջնահերթությունը ապահովելու նպատակով:

    Որոշմամբ «Հայաստանի  փոքր և միջին ձեռնարկատիրության զարգացման ազգային կենտրոն» հիմնադրամի «Աջակցություն սկսնակ ձեռներեցներին» ծրագրի հատուկ դասընթացի արդյունքում հավանության արժանացած գործարար ծրագրերի շահառուներին անհատույց օգտագործման իրավունքով հանձնվել են համապատասխան տարածքներ, բացառապես որպես սպանդանոցներ շահագործելու պայմանով և պայմանի խախտման դեպքում Որոշման հիման վրա կնքնված պայմանագրերն ենթակա են լուծման:
Սպանդանոցների կառուցման  և կարողությունների զարգացման շրջանակներում Ծրագրի շահառուներից յուրաքանչյուրի կողմից ներկայացված ծրագրերի համաձայն նախատեսվում է կատարել առնվազն 30 մլն. ՀՀ դրամի ներդրում, ստեղծել 3-4 աշխատատեղեր, ինչպես նաև ծրագրերով նախատեսված գործողություններն անժամկետ են և կրում են շարունակական բնույթ:

Որոշման 2-րդ կետով սահմանված անշարժ գույքի անհատույց օգտագործման մասին պայմանագրեր կնքելու և  պայմանագրերից ծագող գույքային իրավունքների պետական գրանցման նպատակով անհրաժեշտ է ընդունել Որոշման N 1 հավելվածի 6-րդ սյունակում նշված համայնքային սեփականություն հանդիսացող հողամասերի նվիրատվությունը Հայաստանի Հանրապետությանը:
3. Տվյալ բնագավառում իրականացվող քաղաքականությունը. 

Նախագիծը չի ներառում բնագավառում իրականացվող գործող քաղաքականության փոփոխություն:

4. Կարգավորման նպատակը և բնույթը
Նախագծի կարգավորման նպատակը Որոշման պահանջների կատարումը, ՀՀ նախագծի հավելվածով սահմանված համայնքների ավագանիների կողմից Հայաստանի Հանրապետությանը նվիրված հողամասերի նվիրատվության ընդունումն է Հայաստանի Հանրապետության կողմից:
5. Նախագծի մշակման գործընթացում ներգրավված ինստիտուտները և անձինք

Նախագիծը մշակվել է ՀՀ կառավարությանը ենթակա սննդամթերքի անվտանգության տեսչական մարմնի աշխատակազմի կողմից, և նախագծի մշակման գործընթացում այլ ինստիտուտներ և անձինք չեն ներգրավվել:

6. Ակնկալվող արդյունք

Նախագծի ընդունմամբ հնարավոր կլինի իրականացնել Որոշման պահանջների կատարումը:
